
Жаҳонда инсон цивилизациясининг ривожланиши жуда мураккаб ва 
зиддиятли жараёнлар ҳамда тенденциялар билан тавсифланади. Илм-фан, 
техника ва технологиялардаги ютуқлар инсонларнинг ҳаёт сифатини тубдан 
яхшилаш учун хизмат қилади, шу билан бирга ижтимоий, иқтисодий, 
маданий, моддий-техника ва ҳаётий фаолияти учун бошқа шарт-шароитларни 
яратиши билан бирга шахсий эҳтиёжлари ва манфаатларини рўёбга чиқаради. 
Мобил алоқа, шахсий компьютерлар, шахсий техникалар ва барча турдаги 
хизмат кўрсатиш ускуналари, замонавий ахборот-коммуникация тамоқлараро 
инсониятнинг илмий ва технологик тараққиётга асосланган бўлиб, бугунги 
кунда техник ўзгаришлар маконида сунъий яшаш муҳити табиий муҳитга 
қараганда анча самарали бўлиб бормоқда. 

Халқаро тажрибаларга кўра умумкасбий ва ихтисослик фанлари билан 
ишлаб чиқариш тузилмаларининг узвий алоқадорлигини чуқурлаштириш 
таълим самарадорлигига ижобий таъсир кўрсатади. Шунингдек, касб 
таълими назарияси ва амалиёти тенденциясини янада ривожлантиришда 
инновацион касбий салоҳият элементларининг уйғунлиги ва узвийлигини 
таъминлаш асосида таълимнинг интегратив ташкилий функциясини янада 
кенгайтириш, таълим шакллари ва методларини модернизациялаш, шахсий ва 
касбий сифатларни шакллантириш каби интеграцион жараёнлар муҳим ўрин 
тутади. Бу эса дуал таълим тизими асосида касб таълими мутахассисларини 
ва ишлаб чиқариш корхоналари ходимларини узвийлик ва ўзаро алоқадорлик 
тамойилларини инобатга олган ҳолда касбий фаолиятга тайёрлаш 
натижаларини педагогик диагностик усуллар билан текшириш ва аниқланган 
муаммолар бўйича тегишли методик тавсияларни ишлаб чиқиш ва таълим 
интеграциясининг ахборий дидактик имкониятларини кенгайтиришни тақозо 
этмоқда.

Олий таълим муассасаларида касб таълими жараёнида фанлараро боғланиш, 
фан ва ишлаб чиқариш интеграциясини амалга ошириш, ривожлантириш ва 
ривожланиш қонуниятлари ва тенденциялари, касб таълими ўқитувчиларини 
дуал таълим тизими асосида касбий, педагогик ва ишлаб чиқариш фаолиятга 
тайёрлаш муаммолари, касбий тайёргарликнинг педагогик диагностикаси 
назарий, концептуал ва технологик асослари муайян даража ўрганилган 
бўлса-да,  касб таълими мутахассисларини тайёрлашда умумкасбий ва 
ихтисослик фанлари интеграциясининг дидактик  имкониятлари, интегратив 
ёндашув асосида ўқитишнинг ўқув-услубий таъминоти ҳамда илмий-услубий 
асосларини ишлаб чиқиш ва амалга тадбиқ этиш зарурати ҳозирги куннинг 
долзарблигини белгилайди. 

Узлуксизлик омилини касбий таълим нуқтаи назаридан ўрганишда мазкур 
ёндашувнинг тарафдорлари инсоннинг узлуксиз таълим маконида эҳтимолли 
ҳаракатланишининг учта йўналишини алоҳида келтириб ўтади. Улар: 1. Касбий 
таълим савиясини ўзгартирмаган ҳолда касбий малака ва касбий маҳоратни 
такомиллаштириш касбий таълимнинг босқичлари ва даражалари бўйича; 2. 
Юқорига аста-секин кўтарилиш, шахснинг эҳтиёжлари ва имкониятларини, 
шу билан бирга жамиятдаги ижтимоий-иқтисодий шарт-шароитлари; 3. 
Ўзгаришини ҳисобга олган ҳолда таълим йўналишини ўзгартириш билан 
боғлиқ касбий малакани такомиллаштиришдан иборат.

Касбий таълимнинг асосий мақсади юқори малакали, меҳнат бозорида 
рақобатбардош, билимдон, масъулиятли, ўз касбини яхши биладиган ва ўзаро 
боғлиқ соҳаларда фаолият юритишга қодир, ўз ихтисослиги бўйича жаҳон 
стандарт талаблари даражасида самарали ишлай оладиган, доимий касбий 
ўсиш, ижтимоий ва касбий ҳаракатчанлик қобилиятига эга тегишли савия ва 
ихтисосликдаги ишчиларни тайёрлаш, шунингдек тегишли таълим олишда 

шахс эҳтиёжларини қондиришдан иборат.
Ҳозирги кунда илмий техник тараққиётнинг инновацион ривожланиши, 

билимларнинг тезлик билан янгиланиши бўлажак мутахассисларнинг 
замонавий шароитларга тез мослашиши ҳамда ўқув-билиш мотивларини 
эгаллашларига интилишини талаб этади. Бу эса бўлажак мутахассисларни  
мустақил изланишга, касбий муаммоларни мустақил ечиш, унга ижодий 
ёндошишга ўргатиш, шу билан бирга назария ва амалиёт бирлиги асосида 
ишлаб чиқариш жараёнидаги билим, кўникма ва малакаларга эга бўлиш 
ларидаги фаолликни заруриятини туғдиради. Шунинг учун ҳам, бугунги кунда 
фаол, изланувчан, интелектуал, бошқарувчанлик қобилиятига эга, касбий 
маданиятли, рақобатбардош, креатив фикрловчи мутахассисларни тайёрлаш 
жараёни узлуксиз таълим тизимининг энг асосий вазифаларидан бўлиб, бунда 
олий таълим муассасаларида бўлажак касб таълими мутахассисларини ва 
ишлаб чиқариш ходимларини дуал таълим тизими асосида касбий фаолиятга 
тайёргарлигини такомиллаштириш муҳим илмий-амалий аҳамият касб этади. 

олий таълим муассасаларида касбий таълим мутахассисларини касбий 
фаолиятга тайёрлашнинг дуал тизимини қуришнинг назарий асосларини 
ишлаб чиқишда бир қанча талабларга асосланганлиги келтириб ўтилган. Улар:

– таълим мақсадларининг ижтимоий ишлаб чиқариш эҳтиёжларига 
асосланиш;

– таълим фаолиятининг ижтимоий-фалсафий, илмий дунёқараш 
асосларига ташкилий ёндашув;

– касбий таълим методологик хусусиятининг дидактик асосларига таяниш.
Мазкур талабларга жавоб берувчи асосий, концептуал аҳамиятга эга 

ғояларга ойдинлик киритиш касбий таълимнинг махсус интегратив соҳаси 
сифатида касбий таълим ривожланишига ҳал қилувчи таъсир ўтказувчи 
“ички”, феноменологик ва методологик, шунингдек ижтимоий педагогик 
хусусиятга эга тамойиллар асосида амалга оширилган.

Олий таълим муассасаларида касбий таълимнинг дуал тизимини қуриш 
учун узлуксиз касбий таълим гуманистик тамойилларни ишлаб чиқариш 
соҳаси ва жамият эҳтиёжлари билан оптимал тарзда мужассамлаштиришга 
имкон беради деган қоида концептуал аҳамиятга эга бўлади.

Дарҳақиқат, олий таълиммнинг методологик хусусиятидан келиб чиққан 
ҳолда касбий таълимнинг дуал тизимини қуришнинг мақсадга мувофиқлигини 
таъминловчи концептуал аҳамиятга эга учинчи ғоясини қуйидагича изоҳлаш 
мумкин: муҳандис-педагог кадрларни касбий тайёрлаш жараёнида таълим 
тизимини дуал қайта қуриш унинг тизимли яхлитлигини ифодалаган ҳолда 
касбий таълимнинг интегративлигини таъминлайди.

Хулоса қилиш мумкинки, мазкур ажратиб кўрсатилган концептуал 
аҳамиятга эга ғоялар касбий таълимнинг дуал тизимини яратишнинг 
қадриятли-мақсадли (аксиологик), мазмунли-ташкилий (онтологик) ва 
технологик асосларини методологик яхлитлигини таъминлагани боис, улар 
таълимни концептуал моделлаштиришнинг назарий-методологик асоси 
бўлиб, унинг натижаси сифатида касбий таълимнинг дуал тизими концептуал 
модели ишлаб чиқилган.

Биз касбий таълим дуал тизимини ифода этишнинг учта даражасини 
ажратдик: методологик даража, фаолиятли-технологик даража ва шахсий 
натижали даража. 

1. Методологик даража – аниқроғи касбий таълим тизимини қуриш ва 
амал қилишининг асосида ўз аксини топган методологик тамойиллар ва 
уларга мос методологик қуроллар: ҳар қандай таълим тизимини шаклланиш 
хусусиятларини акс эттирувчи, уларнинг таркибий ва функционал яхлитлиги, 
уларни ташкил қилувчи компонентлар орасидаги ўзаро таъсир ва алоқадорликни 

таъминловчи умумметодологик тамойиллар ва воситалар; ўзига хос таълим 
соҳаси сифатида касбий таълимни тизимли ташкил қилишнинг мазмун 
моҳиятини акс эттирувчи хусусий методологик тамойиллар; алоҳида турга 
эга таълим соҳаси сифатида касбий таълимни қуриш ва амалга ошириш 
тамойиллари.

2. Фаолиятли технологик даража - унда касбий таълим жараёнида 
муҳандислик фаолиятининг педагогик фаолиятга технологик асосда дуал 
ўзгариши амалга оширилиб, таълимнинг тизимли-процессуал жиҳатини 
акс эттиради. У иккиламчи таркибли қурилишга эга: таълим соҳасида у 
ўқитувчилар ва талабаларнинг шахсий-касбий компетентлигини узлуксиз 
тарзда ошириб бориш; ишлаб чиқариш соҳасида - мутахассисларнинг шахсий-
касбий компетентлигини узлуксиз тарзда ривожлантириш.

Мазкур дуал тизимни ташкил қилувчи тизимда касбий тайёргарлик бўйича 
таълим жараёнининг норматив-ҳуқуқий асослари, ташкилий шакллари ва 
дидактик шарт-шароитлари турличадир.

3. Шахсий натижавий даражаси - таълимнинг субъектив натижавий 
жиҳатини акс эттирган бўлиб, иккала таркибий тизим учун умумий ва 
мутахассиснинг таълим жараёнида шаклланган шахсий касбий компетенлигини 
акс эттиради.

Касбий таълимнинг дуал тизими - бу касбий таълимни ташкил қилишнинг 
инновацион тури бўлиб, мутахассисларни тайёрлаш бўйича таълим ва ишлаб 
чиқариш соҳаларининг ўзаро ҳамкорликдаги алоқадор ривожланишини 
назарда тутади ҳамда у мазкур учта методологик асосларга таянган ҳолда 
қурилади: аксиологик (гуманистик ва техник жиҳатларнинг паритетлиги), 
онтологик (компетентли ёндашув), технологик (касбий фаолиятдаги 
ижтимоий-касбий муносабатларни ривожланишини ташкил қилиш).

Олий таълим муассасаларида касбий таълимининг дуал тизими дидактик 
шарт-шароитларни аниқлашда концептуал моделни амалий жиҳатдан ишлаб 
чиқишни талаб қилади, бу эса олий таълимда муҳандис-педагог кадрларни 
тайёрлашнинг дуал тизимининг концептуал-назарий асосларини қуришни 
ҳамда таълим жараёнининг тизимли-компонент хусусиятларини ва ўзаро 
боғлиқлигини ва алоқадорлигини акс эттиради.

Хулоса сифатида шуни айтиш жоизки, замонавий тизимли-педагогик 
ғояларга кўра, таълим жараёни тизимли равишда бир-бирига боғлиқ бўлган ва 
қуйидаги таркибий қисмлар билан ўзаро таъсир ўтказиш мақсадга мувофиқ: 
фаолият мақсадлари, ўқитувчи, талаба, фаолият мазмуни, фаолият шакллари, 
фаолият воситалари ва усуллари, фаолият натижасидир. Таълим жараёнида 
ижтимоий-профессионал муносабатларни технологик ташкил этиш (ўқув 
гуруҳида, ишлаб чиқариш амалиётида ва ҳоказо). Касбий таълимининг дуал 
тизими олий таълим муассасасида концептуал - назарий ва дидактик асосларга 
мувофиқ касбий тайёргарлигининг таркиби ва мазмунини ишлаб чиқишни 
амалий ташкил этиш билан боғлиқ.

